PRIMA KOSHUISE
PAUL ROOS GIMNASIUM

Beleidstuk:  Dissipline

1.   INLEIDING
1.1  Keuse:

      Ons glo dat u en u seun Paul Roos Gimnasium gekies het om verskeie redes

      waaronder moontlik:

1.1.1   dat die basiese norme wat by Paul Roos en sy koshuise gehandhaaf word ook

           die norme is wat in u huis van toepassing is;

1.1.2   dat die atmosfeer en omgewing waarin hy homself sal bevind so na as moontlik

           ontspanne en huislik sal wees;

1.1.3   dat daar ruimte sal wees vir u seun om alle geleenthede betreffende akademie,

           kultuur en sport tot die beste van sy vermoë te benut;

1.1.4   om in `n gestruktureerde omgewing die veiligheid te ervaar om tot volwassenheid

           te ontwikkel en sodoende o.m:

           * verantwoordelike besluite te kan neem;

           * eie prioriteite te kan bepaal; en

           * n gesonde vriendekring te kan opbou.

1.2  Die ideale Paul Rooser
       Die ideale Paul Rooser moet daarna streef om die volgende eienskappe te openbaar:

1.2.1  trots op sy koshuis

1.2.2  waardering vir sy koshuis

1.2.3  strewe na sukses

1.2.4  goeie maniere

1.2.5  bedagsaamheid

1.2.6  pligsgetrouheid

1.2.7  hulpvaardigheid

1.2.8  selfdissipline

1.2.9  gehoorsaamheid

1.2.10 eerlikheid

1.2.11 aanvaarding van gesag

1.2.12 aanvaarding van  dissipline
1.2.13 selfbeheersing

1.2.14 respek vir die persoon(privaatheid,persoonlike ruimte ens.) en

           die eiendom van ander

1.2.15 medeverantwoordelikheid

2.   STRUKTUUR:  DESENTRALISASIE 
      In die belang van Prima Koshuise, is die gesag en hantering van     

      gedragsprobleme gedesentraliseer en wel soos volg:

2.1  Beheerliggaam – Koshuiskomitee
2.2  Rektor

2.3  Koshuishoof  -  kan geskakel word met enige koshuis verwante- en dringende sake
2.4  Koshuisvader  -  kan geskakel word met enige koshuis spesifieke sake
2.5  Toesighoudende en inwonende assistente

2.6  HK-lede

3.   PRAKTIESE WERKING
3.1   Demerietestelsel
        Die kosgangers word gestraf met  demerietes na aanleiding van die graad van 
        die oortreding. Die lys van tipe oortredings, waarvoor die kosganger gestraf kan  

        word, word vooraf aan hom voorgehou.
        Indien `n kosganger TWINTIG demerietes(vlak 1) ontvang het, kry hy EEN detensie.
        Hierdie detensie sal deur die skool behartig word en sal na skool plaasvind.
        Indien `n kosganger VEERTIG demerietes(vlak 2) ontvang het sal hy TWEE detensies 

        ontvang asook beperkings op bewegingsvryheid. By die herhaling van Vlak 2 

        oortredings sal `n dissiplinêre verhoor in werking tree. 

        Indien `n kosganger VYFTIG+ demerietes(vlak 3) ontvang het, vind `n interne 
        dissiplinêre  verhoor plaas. Sy ouers sal ook van sy oortreding(s) verwittig word.

        Die prosedure van die verhoor voor die dissiplinêre komitee word beheers 
        deur die reëls van natuurlike geregtigheid en sal in breë trekke die formaat 
        aanneem  van `n normale strafbeheer, waarin die voorsitter vir doeleindes van die 

        vergadering die rol van aanklaer vertolk en die komitee as geheel  as `n regbank 

        funksioneer. Die bevindinge van die komitee is finaal en kan slegs deur die 

        koshuishoof/ rektor tersyde gestel word.

        Geen kosganger sal outomaties van sy plek verseker wees vir die volgende jaar nie.

        Leerders word toegelaat op grond van die bydrae wat hulle tot die skool kan maak.

        Die koshuishoof/rektor behou homself die reg voor om te enige tyd gedurende die    

        jaar `n leerder te laat evalueer ten opsigte van:

-3-
        3.1.1   akademiese vordering

        3.1.2   sport en kulturele deelname

        3.1.3   algemene gedrag en houding

        Indien daar bv. `n kosganger sou wees wat, sonder mediese bewyse of ander    

        geldige redes ophou om sy sport te beoefen of sy kultuurbedrywigheid staak of  

       `n drastiese agteruitgang in sy akademie ondervind, kan sodanige kosganger gevra 
        word om weer aansoek te doen vir die volgende jaar. Die aansoek sal dan weer saam  

        met  al die nuwe aansoeke oorweeg word.
         Die dissiplinêre komitee kan ook na ondersoek van die kosganger se skolastiese
         prestasie, asook algemene gedrag, die kosganger waarsku dat as hy nie verbeter

         t.o.v  voorgenoemde nie, hy gevra kan word om die volgende jaar heraansoek te 
         doen  by die betrokke koshuis. Na skuldigbevinding en as hy sy straf voltooi het,  

         begin hy weer  by nul demerietes. Die straf/oortreding bly egter op rekord. Hierdie
         rekordhouding word dan as volg hanteer:

         *  demerietes meer as 50 maar minder as 100  -  waarskuwingsbrief word aan die 

                                                                                           ouers gestuur.

         *  demerietes meer as 100                                   -  koshuishoof stel ouers per brief
                                                                                           in kennis.

                                                                                           Kosganger se das word vir twee 

                                                                                           weke afgeneem. In hierdie tyd mag

                                                                                           hy aan geen buitemuurse aktiwiteite

                                                                                           vir die skool deelneem nie.

         *  demerietes meer as 200                                   -  koshuishoof vergader saam met  

                                                                                           Ouers.

                                                                                           Kosganger se das word vir 4 weke

                                                                                           afgeneem. In hierdie tyd mag hy aan

                                                                                           geen buitemuurse aktiwiteite vir die

                                                                                           skool deelneem nie. Afhangende 

                                                                                           van die tipe oortredings mag die 

                                                                                           kosganger se plek vir die volgende

                                                                                           jaar in gedrang kom.

         *  demerietes meer as 300                                   -  Dissiplinêre gesprek deur die 

                                                                                           tugkomitee van die Beheerliggaam

                                                                                           van die skool.                                                                   

                                                                                        -  Leerling moet heraansoek doen vir

                                                                                           plek in die koshuis vir die volgende

                                                                                           jaar. 

Wees asseblief bewus van die feit dat die HK-lede/assistente die leerders wie se dasse

afgeneem is, sal monitor. 

3.2   Merietestelsel
        Voorsiening word ook gemaak vir EEN meriete indien die kosganger:

3.2.1  sy  straf voltooi het.

3.2.2  sy daaglikse roetine verander het(weg van die verkeerde).
3.2.3  iets buitengewoon góéd doen – moet in die normale loop van omstandighede
          gebeur/plaasvind.

3.3   Toepassing
3.3.1   Oortredings word daagliks op demerietevorms wat vir  hierdie doeleindes 
           beskikbaar is deur die assistent/HK-lid aan diens aangeteken. Hierdie vorms

           word dan aan die koshuishoof besorg vir optekening, kontrolering en straf

           toepassing.             
3.3.2   Name van die oortreders word die volgende dag aan mej. Kruger oorhandig

           wat dit op die stelsel van die skool plaas, vir almal se inligting.

3.3.3   Die koshuisvader laat weet  die ouers van die kosgangers wat  Vlak 2/3 oortredings
           begaan het, van die betrokke oortreding en die straf.
3.4   Oortredings 
3.4.1   Vlak 1- roetine oortredings(minder ernstig)  -  kosganger  kry  VYF/TIEN   

                                                                                         demerietes.

          -   verontagsaam kloktye
          -   stort of loop rond in stiltetyd/inspeksie

          -   laat inkom

          -   mors: rommelstrooi/ versuim om rommel op te tel en in naaste vullishouer te    

              plaas/ of om `n direkte opdrag in dié verband te verontagsaam
          -   versuim om in of uit te teken of naweekregister te voltooi

          -   nie bywoon van etes

          -   terugpraat met gesagsfigure
          -   misbruik van interkom

          -   dorpskinders in koshuis toelaat sonder toestemming

          -   eetgerei uit eetsaal verwyder

          -   kuier/raas/rondloop na ligte-uit.
          -   versuim om koshuisvader/assistent in kennis te stel wanneer nie in koshuis

          -   sonder toestemming in ander kosganger se kamer
          -   verbale afknouery: skree in gange/ disrespek teenoor mede-inwoners en geboue/
                                                klap van deure

          -   hardloop en speel in gange
          -   nie aanmeld dat hy siek is nie/ nie volledig gekleed vir skool by ontbyt opdaag
          -   nalatige gebruik van elektriese apparaat

          -   oproerige en steurende gedrag in eetsaal

          Oortredings tydens studie:

          -   praat/gesels /steurnis vir kamermaat/ afwesig sonder toestemming
          -   lees storieboek/tydskrif
          -   slaap

          -   algemene steurnis vir ander

          -   loop rond tydens studie

          -   kyk video/flieks tydens studie/ speel rekenaarspeletjies tydens studie
          -   verlaat kamer sonder toestemming

           Algemene netheid:

          -   kamer onnet

          -   klere wat op vloer lê

          -   bed nie opgemaak

          -   deur nie oopgesluit vir skoonmakers

        Wie tree op:
         -    Assistent aan diens

         -    Hk- lid

Vlak 2 – oortredings:   kosganger  kry  TWINTIG/VEERTIG demerietes
         -    vandalisme(minder ernstig)
         -    vuil taalgebruik

         -    swak gedrag teenoor personeel
         -    enige dooppraktyk, anders as amptelik goedgekeurde bekendstellings
              aktiwiteite

         -    afknouery

         -    baklei

         -    afwesig sonder verlof gedurende die dag

         -    rook
         -    gedurende skooltyd (in koshuis) sonder toestemming
         -    meisies in koshuis sonder toestemming
         -    motors sonder toestemming op koshuisgronde
Wie tree op

         -    Assistent aan diens

         -    Koshuisvader
Vlak 3  -  oortredings:   kosganger  kry  `n dissiplinêre verhoor( 50/100 demerietes)
        -     drankgebruik/ in besit van drank              -   dissiplinêre verhoor: beheerliggaam
        -     dwelmgebruik/ besit van dwelms             -   dissiplinêre verhoor: beheerliggaam
        -     diefstal                                                        -    dissiplinêre verhoor: beheerliggaam
        -     afwesig sonder verlof na ligte-uit saans  -   dissiplinêre verhoor: koshuiskomitee
        -     ernstige vandalisme                                   -   dissiplinêre verhoor: koshuiskomitee
        -     opstandigheid teenoor gesagsfigure       -   dissiplinêre verhoor: koshuiskomitee

        -     aanranding                                                  -  dissiplinêre verhoor: beheerliggaam
        -     enige oortreding wat in die SA Skolewet, van 1996, as

              wangedrag geklassifiseer word                -  dissiplinêre verhoor: beheerliggaam
Wie tree op
        -    dissiplinêre komitee/beheerliggaam
        -    koshuishoof/rektor

        -    ouers word ingeroep

3.5      Tipe optrede

Vlak 1  -  20 demerietes
        Die kosganger ontvang demerietes soos uiteengesit op die demerietevorm. 
        Kosganger ontvang EEN detensie of verwante straf. Die assistente of HK-lid teken   

        die demeriete van die kosganger aan. Net die koshuisvader kan die demeriete   

        bevestig.
Vlak 2  -  40 demerietes
        Koshuisganger ontvang demerietes afhangende van die graad van  die oortreding. 
        Die assistente of HK-lid teken die demeriete van die kosganger aan. Kosganger 
        ontvang TWEE of meer detensies/verwante straf  afhangende van die graad van die  

        oortreding.
Vlak 3  -  50+ demerietes
        Indien `n kosganger  VYFTIG of meer demerietes ontvang het, word hy dissiplinêr

        verhoor. Kosganger se das kan ook vir `n tydperk weggevat word. Hy sal dan vir

        dieselfde tydperk aan GEEN sport of kulturele bedrywighede mag deelneem nie. 
        Ernstige gevalle word deur `n dissiplinêre komitee of koshuishoof/rektor, 
        koshuisvader en ouers behartig.
   Ander tipes van optrede/straf:
        *   kosganger werk in kombuis

        *   kosganger maak kamers/gange skoon

        *   kosganger tel papiere op

        *   kosganger doen herstelwerk

        *   kosganger moet in stepouts etes bywoon
        *   kosgangers moet vir `n naweek inbly in koshuis

        *   kosganger word verbied om koshuisgronde te verlaat

        *   kosganger moet onder toesig studeer
